
ᐱᓪᓗᒍ: ᑎᑎᕋᒃᓯᒪᔪᖅ ᐊᖏᑐᐃᓐᓇᓕᕈᑎᑦ ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᓐᓄᑦ ᐅᖃᐅᓯᖃᒃᑐᓂᒃ ᓄᓇᕗᑦ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐱᔪᓐᓇᕐᓂᖏᑦ ᓄᓇᕗᖅᑖᕈᑎᑎᒍ ᐃᓱᒪᓕᐅᕈᑎᖃᖁᓪᓗᒋᑦ ᑐᒃᓯᕋᐅᑎᓂᒃ 

ᐅᖃᖃᑎᒌᒍᑕᐅᖁᓗᒍ ᐃᒪᕐᒥᐅᑕᓕᕆᔨᒃᑯᓂᑦ ᑲᓇᑕᒥ ᐊᖏᖅᑕᐅᖁᓗᒋᑦ ᖃᒻᒪᖅᑕᓕᒃ ᑲᖏᖅᖢᐊᓂ 

ᓴᖅᑭᑕᐅᕙᓪᓕᐊᔪᖅ ᐃᖃᓗᒐᓱᐊᕐᓂᕐᒧᑦ ᐸᕐᓇᒍᑎ ᓇᑦᑎᕙᑯᑦ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖓᓐᓂᑦ. 

ᒥᔅᑕ ᐊᕿᐊᕉᖓᐃ, 

ᑖᓐᓇ ᑎᑎᕋᒃᓯᒪᔪᖅ ᑭᐅᔪᑎᒋᔭᐅᖕᒪᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ (NWMB ᐅᕝᕙᓗᓂᑦ ᑲᑎᒪᔨᑦ) 

ᑐᒃᓯᕋᓚᐅᕐᒪᑕ ᑎᑎᕋᒃᓯᒪᔪᓂᒃ ᐊᖏᑐᐃᓐᓇᓕᕈᑎᓂᒃ ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᓐᓂᑦ ᐅᖃᐅᓯᖃᕐᓗᑎᒃ 

ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐱᔪᓐᓇᕐᓂᖏᓐᓂᑦ ᓄᓇᕗᖅᑖᕈᑎᑦ ᐊᖏᖃᑎᒋᒍᑎᖏᓐᓂ (NLCA) 

ᐃᓱᒪᓕᐅᕈᑎᖃᖁᓪᓗᒋᑦ ᐅᖃᐅᑕᐅᔪᓂᒃ ᑐᒃᓯᕋᐅᑎ ᐃᓱᒪᓕᐅᕈᑕᐅᖁᓪᓗᒋᑦ (ᑐᒃᓯᕋᐅᑎᑦ) 

ᐃᒪᕐᒥᐅᑕᓕᕆᔨᒃᑯᓐᓃᖓᖅᓗᑎᒃ (DFO) ᐊᖏᖅᑕᐅᖁᓗᒋᑦ ᖃᒻᒪᖅᑕᓕᒃ ᑲᖏᖅᖢᐊᓂ ᐃᖃᓗᒐᓱᐊᕐᓂᕐᒧᑦ ᐸᕐᓇᒍᑎ 

ᓇᑦᑎᕙᒃ ᐊᖑᓇᓱᐊᕐᖅᑐᓕᕆᔨᒃᑯᑦ ᐃᖃᓇᐃᔭᕐᕕᖓᓐᓂᑦ (ᓇᑦᑎᕙᒃ). 

ᐃᖃᓗᒐᓱᐊᕐᓂᕐᒧᑦ ᓴᓇᕕᒃ ᐊᒻᒪᓗ ᐊᐅᓚᑦᑎᔨᐅᖃᑎᒌᓂ ᐱᓕᕆᖃᑎᒋᑦ ᑕᐃᒪᖖᒐᑐᖃᒃ ᐃᓕᓴᖅᓯᓯᒪᔪᑐᖃᐅᖕᒪᑕ 

ᑕᒪᓐᓇ ᓄᓇᕗᒻᒧᑦ-ᑐᕌᖓᓗᓂᐃᖃᓗᒐᓱᐊᕐᓂᕐᒧᑦ ᒪᓕᒃᑕᐅᔭᕆᐊᓕᒃ (ᒪᓕᒃᑕᐅᔭᕆᐊᓕᒃ) ᐱᔭᐅᓯᒪᔭᕆᐊᖃᕐᒪᑕ ᒪᑯᐊ 

ᐃᓕᓴᕆᔭᐅᓯᒪᓗᑎᒃ ᐊᒻᒪᓗ ᐊᑕᐅᑦᑎᒃᑰᖅᑕᕐᓗᑎᒃ ᐃᖃᓗᒐᓱᐊᕐᓂᕐᒥᑦ ᐊᐅᓚᑦᑎᓂᕐᒧᑦ ᐱᓕᕆᓂᖅ ᐊᒻᒪᓗ 

ᒪᓕᑦᑎᐊᖅᓯᒪᖁᓗᒋᑦ ᓄᓇᕗᖅᑖᕈᑎᓂᒃ.ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ (ᐱᓕᕆᕕᒃ) ᐊᖏᖃᑕᐅᕗᖅ ᑕᒪᓐᓇ 

ᐅᓪᓗᒥᓕᓴᐅᔪᖅ ᒪᓕᑦᑕᐅᔭᕆᐊᓕᒃ ᐱᕚᓪᓕᖅᑎᑦᑎᒐᔭᕐᒪᑦ ᓄᓇᕗᒻᒥᑦ ᐊᒻᒪᓗ ᐱᔭᐅᑎᑦᑎᓗᓂ ᐃᓚᒃᑲᓐᓂᖓᓂᑦ 

ᑐᑭᓯᓇᑦᑎᐊᕈᑎᒥᒃ ᐊᒻᒪᓗ ᖁᓚᖏᑦᑎᐊᕐᓂᕐᒥᒃ ᓴᓇᕕᖁᑎᒧᑦ, ᐊᒻᒪᓗ ᐱᔭᕐᓂᖏᑦᑑᖕᒪᑦ ᑕᒪᓐᓇ ᐱᓕᕆᐊᖑᔭᕆᐊᓕᒃ 

ᓱᓕᓗ ᐋᖅᑭᒃᑕᐅᓚᐅᕐᓇᓂ.ᑕᐃᒪᐃᒃᑲᓗᖅᑎᓗᒍ, ᐅᒃᐱᕈᓱᖏᓐᓇᑦᑕ ᓯᕗᒧᐊᒍᑕᐅᓂᖓᑕ ᐱᖃᓯᐅᔾᔨᖕᒪᖓᑦ 

ᐱᓕᕆᑎᑦᑎᓇᓱᐊᕐᓂᐅᔪᒥᒃ ᑲᑎᒪᔨᑦ ᐱᔪᓐᓇᕐᓂᖓᓂᑦ ᐃᓱᒪᓕᐅᕈᑎᖃᖁᓗᒋᑦ ᑕᒪᑐᒥᖓ ᑐᒃᓯᒃᕋᐅᑎᒥᒃ ᐅᕝᕙᓗᓂᑦ 

ᐱᓕᕆᖃᑕᐅᓂᖏᓄᑦ ᐊᖏᖅᑕᐅᓂᖓᑕ ᐸᕐᓇᒍᑎᐅᑉ (ᑕᐃᒪᐃᒃᑲᓗᐊᖅᑎᓗᒍ ᓇᓗᓇᐃᔭᖅᑕᐅᓯᒪᕗᑦ) 

ᐊᐅᓚᑦᑎᔨᓄᑦᐊᒻᒪᓗ ᓴᐳᒻᒥᔭᐅᖁᓗᒋᑦ ᓂᕐᔪᑏᑦ, ᐱᖃᓯᐅᑎᓗᒋᑦ ᐃᖃᓗᐃᑦ. 

ᑎᑎᕋᒃᓯᒪᓂᖓ 5.2.33 ᓄᓇᕗᖅᑖᕈᑎᓂ ᓇᓗᓇᐃᖅᓯᓯᒪᖕᒪᑕ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᒪᓐᓇ 

“ᐱᓪᓗᐊᑕᐅᓪᓗᓂ ᐱᓕᕆᔪᑕᐅᔪᖅ ᓂᕐᔪᑎᑦ ᐊᐅᓚᑕᐅᓂᖏᓐᓂ ᐅᑯᓇᓂ ᓄᓇᕗᑦ ᓄᓇᓕᖃᕐᕕᖏᓐᓂ (NSA) ᐊᒻᒪᓗ 

ᐊᐅᓚᑦᑎᔪᑕᐅᓪᓗᐊᑕᖅᑐᖅ ᐱᔭᐅᔪᓐᓇᖁᓗᒋᑦ ᓂᕐᔪᑏᑦ”; ᑕᒪᓐᓇ ᐱᖃᓯᐅᔨᕗᖅ ᓄᓇᒥᐅᑕᓂᒃ ᐆᒪᔪᓂᒃ, 

ᑕᕆᐅᕐᒥᐅᑕᓂᒃ ᐳᐃᔨᓂᒃ, ᑎᖕᒥᐊᓂᒃ ᐊᒻᒪᓗ ᐃᖃᓗᖕᓂᑦ.ᑕᐃᒪᖓᑦ ᐱᒋᐊᖅᑕᐅᓚᕐᓂᖓᓂᑦ ᓄᓇᕗᑦ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐱᓕᕆᖃᑕᐅᓯᒪᓪᓚᕆᖕᒪᑕ ᐋᖅᑭᒃᓱᖅᑕᐅᑎᓗᒋᑦ ᐊᒻᒪᓗ ᐊᐅᓚᑕᐅᑎᓗᒋᑦ ᓄᓇᕗᐅᑉ 

ᐃᖃᓗᒐᓱᐊᕈᑎᖏᑦ ᐱᔭᒃᓴᐅᑎᑕᐅᓂᖏᑎᒍ ᐅᖃᐅᔨᒋᐊᖅᓯᔪᑏᑦ, ᐊᖏᖅᑕᐅᔪᑏᑦ, ᕿᒥᕐᕈᓃᑦ, ᐊᐱᖅᓱᖃᑦᑕᕐᓃᑦ, 

ᐱᔭᐅᔪᓐᓇᖅᑎᑕᐅᔪᑦ ᐅᓄᕐᓂᖏᑦ ᓅᑕᐅᖔᖅᑎᓗᒋᑦ, ᐊᒻᒪᓗ ᐊᐅᓚᑦᑎᖃᑎᒋᒍᑕᐅᓗᑎᒃ ᐱᓕᕆᖃᑎᒋᓗᒋᑦ 

ᐱᖃᒃᑎᐅᖃᑕᐅᔪᑦ. ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐱᓕᕆᐊᖅᑲᖃᓯᐅᔨᖕᒪᑕ ᐃᓚᒋᔭᐅᓗᑎᒃ ᓄᓇᕗᑦ 

ᑕᕆᐅᕐᒥᐅᑕᓕᕆᓂᕐᒥ ᑲᑎᒪᔨᓄᑦ ᐊᒻᒪᓗ ᐃᖃᓇᐃᔮᖃᕐᓗᑎᒃ ᐊᒻᒪᓗ ᐱᔪᓐᓇᕐᓂᖃᕐᓗᑎᒃ ᐱᔭᐅᑎᑦᑎᔪᓐᓇᕐᓂᕐᒥᒃ 

ᓇᓪᓕᐊᖕᓂᑐᐃᓐᓇᖅ ᖃᓄᐃᓕᖓᓂᐅᔪᓂᒃ ᐃᒥᕐᒥᐅᑕᑦ ᓇᔪᒐᖏᓐᓂ ᑕᒫᓂ ᓄᓇᕗᒻᒥ ᑕᒪᒃᑯᓄᖓ ᐊᓯᖏᓐᓄᑦ 

ᑕᕆᐅᕐᒥᐅᑕᑦ ᑲᑎᒪᔨᖏᑕ ᐃᖃᓇᐃᔭᕐᕕᖁᑎᖏᓄᑦ ᐃᓄᓕᒫᓄᑦ ᒐᕙᒪᒋᔭᐅᔪᓂᑦ (IPGs), ᐊᓯᖏᓐᓄᑦ ᒐᕙᒪᒃᑯᑦ 

ᑭᒡᒐᖅᑐᐃᔨᖏᓄᑦ ᐊᒻᒪᓗ ᒐᕙᒪᓄᑦ, ᑕᒪᒃᑭᖏᓐᓄᑦ ᒐᕙᒪᑐᖃᒃᑯᓐᓄᑦ ᐊᒻᒪᓗ ᓄᓇᕗᒻᒥ (ᓄᓇᕗᖅᑖᕈᑎᑦ 

ᐊᖏᖃᑎᒋᒍᑎᖏᓂ s.15.4.1). 

ᐃᒪᓐᓇᐅᑎᑕᐅᓇᓱᐊᕈᑎᒋᒡᒪᒍ ᑎᑎᕋᒃᑕᐅᓂᖏᑕ “ᐃᓄᑑᔨᓗᓂ” ᐊᖏᖅᑕᐅᑎᑦᑎᓃᑦ ᐃᖃᓗᒐᓱᐊᕐᓂᕐᒧᑦ ᐸᕐᓇᒍᑎᑦ 

ᐱᒋᐊᖅᑎᑕᐅᓚᐅᕋᓗᐊᕐᒪᑕ ᐊᑐᖅᑕᐅᑲᐃᓇᑐᐃᓐᓇᖁᓗᒋᑦ ᐱᓕᕆᔪᑕᐅᓗᑎᒃ ᐱᕕᖃᒃᑎᑦᑎᔪᑕᐅᖁᓐᓗᒋᑦ 

ᓄᓇᓕᖕᓅᖓᔪᓂᒃ, ᑮᓇᐅᔭᓕᐅᕈᑕᐅᓇᓱᐊᖅᑐᓂᒃ ᐃᖃᓗᖁᑎᑦᑎᓐᓂᒃ ᐱᕙᓪᓕᐊᑎᑦᑎᔪᑕᐅᓗᑎᒃ ᐱᓕᕆᐊᖑᓂᖏᑎᒍ 

ᑖᒃᑯᐊ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ ᐊᒻᒪᓗ ᓄᓇᕗᖅᑖᕈᑎᑦ ᐊᖏᖃᑎᒋᒍᑎᖏᓐᓂ ᐱᓕᕆᖃᑎᒌᓂᑦ 

ᐋᖅᑭᒃᓯᓇᓱᓚᐅᕋᓗᐊᕐᒪᑕ ᑕᒪᑐᒥᖓ ᐊᑐᓕᖅᑎᑦᑎᓇᓱᐊᕐᓗᑎᒃ ᓄᓇᕗᖅᑕᕈᑎᑦ ᐊᖏᖃᑎᒋᒍᑎᖏᑎᒍ ᑎᑎᕋᒃᓯᒪᔪᒥ 

5, ᐱᓗᐊᖖᒍᐊᖅᑐᒥᒃ ᑕᒪᐃᓐᓂᒃ ᐱᔭᐅᔪᓐᓇᖅᑎᑕᐅᔪᓂᒃ ᐊᖑᓇᓱᒃᑕᐅᓗᑎᒃ-ᐱᔭᐅᔭᕆᐊᖃᓪᓗᐊᑕᖅᑐᑦ 

ᖃᓄᑎᒋᐅᓂᖏᓐᓂᑦ ᐊᒥᐊᒃᑯᑦ ᓅᑕᐅᓂᖏᓄᑦ ᐱᓕᕆᔪᑎᓂ.ᑕᒪᓐᓇᐅᒐᓗᐊᖅᑎᓗᒍ ᐊᑐᖅᑕᐅᔪᖅ ᐱᓕᕆᓂᖅ 

ᐱᒃᑯᒥᓇᖏᒻᒪᑦ, ᐱᔪᓐᓇᖅᓯᑎᑦᑎᓇᓂ ᐊᔪᐃᓐᓇᕐᓂᕐᒥᒃ ᑕᒪᐃᓐᓂᒃ ᐱᔭᐅᔪᓐᓇᖅᑎᑕᐅᔪᓂᒃ ᐊᖑᓇᓱᒃᑕᐅᓗᑎᒃ (TAH) 

ᐅᕝᕙᓗᓂᑦ ᐱᔭᐅᔭᕆᐊᖃᓪᓗᐊᑕᖅᑐᑦ ᖃᓄᑎᒋᐅᓂᖏᓐᓂᑦ (BNL), ᑲᔪᓯᑦᑎᐊᖅᓯᒪᖕᒪᑕ ᐅᓪᓗᒥᒧᑦ ᓄᓇᓖᑦ 

ᑲᔪᓯᔪᓐᓇᖅᑎᑕᐅᓂᖏᓄᑦ ᐋᖅᑭᒃᓱᐃᖁᓗᒋᑦ ᑮᓇᐅᔭᓕᕋᓱᐊᕐᓗᑎᒃ ᐃᖃᓗᒐᓱᐊᕐᓗᑎᒃ ᐊᐅᓚᑦᑎᓗᑎᒃ ᐆᒪᔪᓂᒃ 

ᐋᖅᑭᒃᓯᒪᑦᑎᐊᖅᑎᑕᐅᓗᑎᒃ ᐊᒻᒪᓗ ᐊᕙᑎᓕᕆᓂᕐᒥ ᑲᒪᑦᑎᐊᕐᓗᑎᒃ ᐱᓕᕆᖕᒪᑕ.ᓱᓕᒃᑲᓐᓂᖅ, ᑕᒪᓐᓇ ᐱᓕᕆᔪᓯᖅ 

ᐱᕕᖃᒃᑎᑦᑎᖕᒪᑦ ᓄᓇᓕᖕᓂ ᐃᖃᓗᒐᓱᐊᖅᑎᓂᒃ ᓂᐅᕕᐊᖑᑎᑦᑎᔪᓐᓇᕐᓗᑎᒃ ᐃᖃᓗᖕᓂᒃ ᐃᖃᓗᓕᕆᕕᖕᓄᑦ ᐊᒻᒪᓗ 

ᐊᓯᖏᓐᓄᑦ ᑮᓇᐅᔭᓕᐅᕋᓱᐊᑎᓄᑦ ᓇᖕᒥᓂᖁᑎᓕᖕᓄᑦ ᐃᖃᓗᒃᑕᐅᓯᒪᔪᑦ ᐱᔪᓐᓇᐅᑎᑖᖅᑎᑕᐅᓯᒪᔪᓄᑦ; 

ᐃᓱᒫᓗᓇᖏᓪᓗᑎᒃ ᓂᐅᕕᖅᐸᒃᑐᓄᑦ ᑕᒪᒃᑯᓂᖓ ᓂᐅᕕᐊᒃᓴᓂᒃ ᐱᔭᐅᓯᒪᓂᖏᓄᑦ ᐋᖅᑭᒃᓯᒪᑦᑎᐊᖅᑎᑕᐅᔪᓗᑎᒃ 

ᐊᒻᒪᓗ ᐊᖏᖅᑕᐅᓯᒪᓪᓗᑎᒃ ᑮᓇᐅᔭᓕᐅᕋᓱᐊᕐᓗᑎᒃ ᐃᖃᓗᒐᓱᐊᖅᑎᓄᑦ. 

ᐃᖃᓇᐃᔭᕐᕕᖁᑎᕗᑦ ᐃᑲᔪᖅᓱᐃᖏᒪᑦ ᓄᓇᕗᑦ ᑐᖖᒐᕕᒃᑯᓂᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᐱᔪᓐᓇᕐᓂᖃᖏᓐᓂᕋᒃᑕᐅᑎᓪᓗᒋᑦ ᑖᒃᑯᑎᒎᓇ ᓄᓇᕗᖅᑖᕈᑎᑦ ᐊᖏᖃᑎᒋᒍᑎᖏᑎᒍ ᐃᓱᒪᓕᐅᕈᑎᖃᕋᓱᐊᕐᓗᑎᒃ 

ᑐᕌᖓᔪᓂᒃ ᑐᒃᓯᕋᐅᑎᓄᑦ ᐃᒪᕐᒥᐅᑕᓕᕆᔨᒃᑯᓐᓃᖓᖅᑐᓂᒃ ᐊᒻᒪᓗ ᓇᑦᑎᕙᒃᑯᓃᖓᕐᓄᑎᒃ ᐊᖏᖅᑕᐅᖁᓗᒋᑦ 

ᖃᒻᒪᖅᑕᓕᒃ ᑲᖏᖅᖢᐊᓂ ᐃᖃᓗᒐᓱᐊᕐᓂᕐᒧᑦ ᐸᕐᓇᒍᑎᖏᑦ.ᓱᓕᒃᑲᓐᓂᖅ, ᓄᑖᓂᒃ ᒐᕙᒪᑐᖃᖃᓕᖅᑎᓗᑕ, 

ᓂᕆᐅᒡᓂᖃᕋᑦᑕ ᐋᖅᑭᒃᓯᕙᓪᓕᐊᓂᐊᕋᓱᒋᓗᒋᑦ ᒫᓐᓇᑦᑎᐊᕈᓗᒃ ᓯᕗᓂᒃᓴᒥ ᑕᐃᒃᑯᓂᖓ ᓄᓇᕗᒻᒧᑦ-ᑐᕌᖓᔪᓂᒃ 

ᒪᓕᒃᑕᐅᔭᕆᐊᓕᖕᓂᑦ.ᐃᖃᓇᐃᔭᕐᕕᒃ ᐃᒪᓐᓇᐅᓂᕋᐃᕗᖅ ᑕᒪᓐᓇ ᓯᕗᓪᓕᖅ ᐱᓕᕆᒋᐊᕐᓂᖅ 

ᐱᓕᕆᖃᑎᖅᑲᒃᑲᓐᓂᓕᕐᓗᑎᒃ ᐱᖅᑲᒃᑎᐅᖃᑕᐅᔪᓂᒃ ᑕᒪᒃᑯᓂᖓ ᐱᓕᕆᐊᖑᓇᓱᐊᖅᑐᓂᒃ ᐱᒋᐊᖅᑕᐅᓯᒪᓕᖅᑐᓂᒃ 

ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ ᑎᓯᐱᕆ 18ᖓᓂ, 2015 ᖃᐃᖁᔨᔪᑎᒋᓚᐅᖅᑕᒥᓂ 

ᓄᑖᖑᖅᑎᑕᐅᒋᐊᕈᒪᓕᕐᓗᓂ ᐅᖃᖃᑎᒋᒡᓂᕆᔭᐅᔪᖅ. ᑕᐃᒪᓐᓇᐅᓂᖓᓄᑦ, ᑖᒃᑯᐊ ᓄᑖᑦ ᒐᕙᒪᒃᑯᑦ 

ᐱᓕᕆᔪᒪᓯᒪᓂᖏᑦ ᐃᒪᓐᓇᐅᔪᒪᓪᓗᑎᒃ “... ᓄᑖᕈᒃᑎᑕᐅᓗᑎᒃ, ᓄᓇᓕᕐᔪᐊᖑᖃᑎᒋᓂᑦ-ᓄᓇᓕᕐᔪᐊᖑᖃᑎᒌᓄᑦ 

ᐱᓕᕆᖃᑎᖃᕐᓃᑦ ᓄᓇᖃᒃᑳᒃᑎᐅᔪᓂᒃ ᐃᓅᖃᑎᒋᓂᒃ, ᑐᖖᒐᕕᒋᓗᒋᑦ ᐃᓕᓴᕆᔭᐅᓂᖏᑦ ᐱᔪᓐᓇᕐᓂᕆᔭᐅᔪᑦ, 

ᐃᒃᐱᒍᓱᑦᑎᐊᕐᓂᑦ, ᐃᑲᔪᖃᑎᒋᒡᓃᑦ, ᐊᒻᒪᓗ ᐱᓕᕆᖃᑎᒋᒡᓃᑦ”1, ᐃᖃᓇᐃᔭᕐᕕᒃ ᑲᔪᓯᑦᑎᐊᕐᓂᐊᕋᓱᒋᒃᓯᕗᑦ ᑕᒪᑐᒥᖓ 

ᐅᖃᖃᑎᒋᒡᓂᕐᒥᒃ ᐱᒋᐊᒃᑲᓐᓂᕐᓂᐊᕋᓱᒋᔭᐅᓪᓗᓂ ᒫᓐᓇᑦᑎᐊᕈᓗᒃ ᓯᕗᓂᒃᓴᒥ ᐊᒻᒪᓗ ᐊᒃᓱᐊᓗᒃ 

ᐱᕙᓪᓕᐊᓂᖃᕐᓂᐊᕋᓱᒋᔭᐅᓪᓗᓂ ᑕᒪᒃᑭᖏᓐᓂ ᐱᓕᕆᐊᖑᔪᓂ. ᐃᖃᓇᐃᔭᕐᕕᒃ ᓂᕆᐅᒡᓂᖃᑦᑎᐊᖅᐳᖅ 

ᐱᓕᕆᖃᑎᖃᕐᓂᐊᕐᓂᕐᒥᖕᓂᒃ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ, ᓄᓇᕗᑦ ᑐᖖᒐᕕᒃᑯᓐᓂᑦ, ᐊᒻᒪᓗ 

ᐊᓯᖏᓐᓂᑦ ᐊᐅᓚᑦᑎᔨᐅᖃᑕᐅᔪᓂᒃ ᐱᓕᕆᖃᑎᒋᔭᐅᓗᑎᒃ ᐋᖅᑭᒃᓯᓇᓱᐊᕐᓂᕐᒥᒃ ᐱᓕᕆᐊᖑᔭᕆᐊᖃᒃᓯᒪᔪᓂᒃ 

ᐊᑲᐅᖖᒋᓕᐅᕈᑎᓂᒃ ᓄᓇᕗᑦᒧᑦ-ᑐᕌᖓᓗᐊᖅᑐᓂᒃ ᐃᖃᓗᒐᓱᐊᕐᓂᕐᒧᑦ ᒪᓕᒃᑕᐅᖁᔭᐅᔪᓂᒃ. 

 

ᑎᑎᕋᕐᒃᑐᕐᒃ, 

 

 

 

ᒐᐃᕗᕆᐅᓪ ᓄᕐᓗᖓᔪᖅ 

ᑐᖓᓕᖓ ᒥᓂᔅᑕᐅᑉ 

ᒐᕙᒪᒃᑯᓐᓂ ᐊᕙᑎᓕᕆᔨᒃᑯᑦ 

ᓄᓇᕗᑦ ᒐᕙᒪᒃᑯᑦ 

 

 

                                                           
1ᐱᓕᕆᓂᐅᖁᔭᐅᔪᓄᑦ ᑎᑎᖃᑦ ᐅᕙᖔᖅᑐᑦ ᐳᕋᐃ ᒥᓂᔅᑕᒥᑦ ᑐᕌᕐᓗᑎᒃ ᒥᓂᔅᑕᒧᑦ ᐃᖃᓗᒐᓱᐊᕐᑐᓕᕆᓂᕐᒥ, 

ᐃᒪᕐᒥᐅᑕᓕᕆᔨᒃᑯᓐᓂ, ᐊᒻᒪᓗ ᑲᓇᑕᒥ ᓯᒡᔭᕐᒥᐅᑕᓕᕆᔨᒃᑯᑦ ᓯᑯᓯᐅᑎᓕᕆᔨᒃᑯᓄᑦ, ᓄᕕᐱᕆ 13, 2015. 

